1. тур 2016-2017 уҡыу йылы.
5 - 8 кластар өсөн интернет-олимпиада  һорауҙарына яуаптар

1. Яуап: темаһы – Бөйөк Ватан һуғышында  һәләк булып ҡалған яҡташтарыбыҙ (яуҙа үлеп ҡалған һалдаттар,
 һалдаттар,түштәрендә  миҙалдары сыңлай, шинелдәрен төрөп алғандар)
 Идея – һуғышта һәләк булғандарҙы онотмау (онотманымы   әле яҡташтар,иҫләйҙәрме әле )
Проблемаһы:  һуғыш ҡорбанһыҙ булмай  (беҙ бит, - тиҙәр – яуҙа үлеп ҡалған һалдаттар)
 

2.  Йәм – йәшел,зәп – зәңгәр – һөйләмдә хәбәр, сифаттан.
Яҡты, сыуаҡ  –аныҡлаусы, сифаттан
Баҡ, аҡылыңдан яҙ  –хәбәр, ҡылымдан.

3. Балаларыбыҙҙы - исем, кемдәребеҙҙе? тамыры – бала, уртаҡлыҡ исем, күплектә, төшөм килештә, 3 – сө затта, һөйләмдә - тултырыусы.

4.  Антитезалар.

5. Тулғандыр – тулған; мәңгелеккә  - мәңгелек; тәғәйенләп – тәғәйенлә.

6.  Хәбәр һөйләм, теркәүесһеҙ теҙмә ҡушма һөйләм.

7. Мәҡәлдәрҙең аҙағын яҙып бөтөрөргә: 
Һүҙе хаҡтың,йөҙө аҡ.
 Яҡшының үҙе яҡшы, үҙенән һүҙе яҡшы.
Яман аш йөрәккә ятмаҫ, яман һүҙ  күңелгә  ятмаҫ.
Аҡыл – теҙген, ҡылыҡ  – ат, теҙгенеңде  белеп тарт.
Тел зиннәте – тура һүҙ.

8. Алтындай, көмөштәй – сағыштырыу; 
маҡтай, данлай – синонимдар; 
төнөн ай, көндөҙ ҡояш – антитезалар; 
күккә ашҡан –гипербола, 
Уралым – өндәш һүҙ, 
сумған – ҡылым – метафора, 
маҡтай йырҙарым, дандай йырҙарым  – йәнләндереү.


9. Уралым -   исемдең эйәлек категорияһы, өндәш һүҙ, исемдәрҙе ҡабатлау;
Һылыу ҙа  һылыу  Уралым! -  өндәү һөйләм
Йырым  бөтмәне Уралым! – өндәү һөйләм
Данлап йырым йырлаһам,
Бөтмәй  ҙә торған йыр булыр – шарт эйәрсән һөйләм.

10. Шомло, ҡараңғы- сифат, хәбәр;  ялтлай,зыңлай – ҡылым, хәбәр.

11.   Болот баҫа – йәнләндереү; 
хыял, алданың- метафора; 
 ялғандың яңағы – метафора; 
йығылам,абынам- синонимдар; 
юлдан яҙҙырыу – фразеологизм;
яҡшы, яман – антоним,
әйтерһең – сағыштырыу,
янар ут – эпитет,
яҡшы менән яман буталған – антитеза.

12. Икенсе яғы – эйә,теҙелгән – хәбәр; урам – эйә, тын була – хәбәр; ололар – эйә, эштә – хәбәр; бала – саға – эйә, болон шишмәһендә – хәбәр, олораҡтар – эйә, Мәндемдә – хәбәр; урамы – эйә, йәнләнә – хәбәр; ир – ат, бисә – сәсә, йәш – елкенсәк – эйә, сыға – хәбәр, тынлыҡ – эйә, көнө буйы – хәбәр.

13. Һайрамағандыр – үткән заман сифат ҡылым, берлектә, 3 – сө затта, юҡлыҡ формаһында, һөйләмдә хәбәр, -дыр –икеләнеү киҫәксәһе.

14.    Төн уртаһы еткәс, гармун тотоп
   Мунсаға  ла  барып ултырған. (ваҡыт эйәрсән һөйләм)
(…-кәс), […].

  Ә өйрәнгәс инде – шул ине
бәхет үҙе.
    (…-гәс) - [  шул   …]. (эйә эйәрсән  һөйләм)
.
15. Эллиптик һөйләмдәр; йыр –моң – парлы исем.

16. Зәңгәрлеген – исемләшкән сифат; 
һүнмәҫ – киләсәк  заман  сифат ҡылымдың юҡлыҡ формаһы.

17. Өндәш һүҙҙәр тип атала.

18. Әйтемдәр

19.   Ҡатнаш  ҡушма  һөйләмдәр.

20. 
[bookmark: _GoBack]Гармун уйнағанда – ваҡыт эйәрсән  һөйләм, гармун – эйә, уйнағанда – хәбәр;
 гармун моңона  ла – тултырыусы.


